
						維基文庫，自由的圖書館

					

					


					
					
					此页尚未校对




　〈用自恣負國負民桂萼尤而效之論法當置刑與特從寬貸璁還家愴悟以需後用萼奪散官致仕孫應奎等〉

　〈旣列言官耳目所寄坐視至今方爲舉奏應奎首論可原王準之法司訊之璁旣行霍韜乃䟽列楊一清二十〉

　〈四罪　帝從之立召璁還時有朱繼宗者以他有下獄詞連一清謂受張容金私與錦衣指揮　帝怒欲逮繫〉

　〈一清璁力解得免下旨曰一清累朝舊臣朕卽位首先召用乃不顧名節深負朕脊注當追哩輔臣璁䟽請從〉

　〈寬姑令自引一清遂乞休允之〉

十月虜酋吉囊俺答寇榆林寧夏塞王瓊督兵禦之虜引

去瓊請自蘭洮盡榆林三千餘里築墙堅固民賴以安○

乾清宮內西七所房災

十一月陝西僉事齊之鸞言臣自七月中繇舒霍逾汝寧

目擊光息蔡穎閒蝗食禾穗殆盡及經潼關晚禾無遺流

民載道偶見居民刈穫喜而問之答日蓬也有綿刺二種

子可爲麪飢民仰此而活者五年矣見有以麪食者取唉

之螫口澁腹嘔逆移日小民困苦可勝道哉謹將蓬子封

題賫獻乞頒臣工使知民瘼

十二月羌戎寇鞏昌提督軍務王瓊勦平之

　〈初烏思藏朵甘等羌受官入貢世爲藩籬成化後稍稍爲邊患嘉靖初都督鄭卿討之不克山是歲入段掠隴〉

　〈右騷動王瓊議欲候彼入境卽以大兵擣其築羌人畏之是歲官兵北俇羌乘虛入寇鞏昌　上命瓊討之瓊〉

　〈計欲撫四千开必勦先零乃遣遊擊彭威都督劉文率兵自固原至洮泯分據要害且撫且勦凡撫定六十丘〉

　〈族勦破一十六族斬首百有七十西鄙以寧〉

　〈鄭曉曰正德後邊防大弛戎心遂啟瓊議欲干洮泯河蘭閒籍城堡遠斥堠廣儲蓄謹修汛勿使得連西番卽〉

--

　〈有侵侮請發精兵駐臨洮鞏昌要害之地拒之斯良策也〉

頒大學衍義于廷臣○時隆冬無雪　上躬禱得雪親詣

壇謝方獻夫穆孔暉等各獻靈雪賦頌及詩歌　上優詔

報聞○上親定百官朝祭服圖式詔禮部摹板繪彩頒行

中外

庚寅〈嘉靖九年〉

正月頒敬一箴于天下學校

二月皇后行親蠶禮于北郊祭先蠶氏

三月夏言䟽日古者祀天于南郊祭地于方澤兆于南郊

痊于北郊順天地之宜審陰陽之位也至祖宗之配享諸

壇之從事合祀之不經乞勑多官集議以求至當　帝嘉

納之賜四品服霍韜言親蠶爲亂成法分郊爲紊朝政

帝怒韜要名沽直械送都察院議罪御史鄧文憲言郊祀

親蠶之議夏言未必是而霍韜未必非且天地分祀則父

母異處親蠶郊外則內外失閑更乞斟酌裁定　上責憲

附和降邊方雜職

　〈按霍韜大禮論日合祭天地神陰陽也易日陰陽不測之謂神並祀祖宗崇達孝也禮日祖文王而宗武王主〉

　〈日配月及于星辰象從天也易日本乎天者親上岳鎮海瀆象從地也易日本乎地者親下是故天地合德神〉

　〈化出矣祖宗合祀孝德崇矣日月星辰麗于上河海山岳位于下倫類齊矣是故渾涵宇宙順序陰陽幽賛神〉

　〈化明奠類象合禮之典顯且著焉非　皇祖聖智明于天地之性知果神之情狀其孰能與于此〉

